
roeēan titiang. Mawinan titiang ngarjanin tegal poeniki, 
seantoekan titiang nanggap oepah". Sang Peraboe mewetjanä. 
malih:,,Akoedă nanang maan oepah diawainē?" Matoer 
Nang Tamped: ,, Matoer sisip Dēwa Agoeng, ring arainanē 
wantah polih satak sēket bidang". Ngandikă Sang Peraboe: 
,, Pipisē satak sēket sedengkē baan nanang?" Matoer Nang 
Tamped: ,, Inggih, Dēwă Agoeng! djangkepang titiang amoe-
nikă; seantoekan sanē toenas titiang mesaih ring penge-
raoehipoen, mangdă sampoen sanē toenas titiang ngelintangin 
sekajan titiangē". Ngandikă malih Sang Nată: ,,Kēnkēn 
baan nanang ngoelehang sekajan nanangē satak sēket, apangă 
sedeng baan nanang?" Matoer Nang Tamped: .,Matoer sisip 
Dēwa Agoeng! Pemargin djinah titiangē asapoeniki: Sanē 
pitoeng dasă? bidang tedan titiang sareng ring wang djeron 
peloenggoeh Tjokor I Dēwa, kalih ring pianak-pianak titiangē. 
Sanē nem dasă bidang anggen titiang naoer oetang; semalih 
sanē nem dasă bidang oeboehin titiang, mangda djinah poenikă 
manakan. Sanē malih nem dasă bidang poenikă koetang
koetang titiang". Asapoenikă atoer Nang Tamped poenikă.
Sekadi atoer Nang Tamped poenikă wēntēn sanē tan wēnten 
kebaos antoek Idă Sang Peraboe, inggih poenika djinahē sanē 
ketaoerang. Raris ngendika Idă Sang Peraboe: ,,Ih nanang!
Kēnkēn isin moenjin nanangē, ngorahang majah oetang, ngoe-
boehin miwah ngoetang-oetang pipis" Matoer Nang Tamped : 
,,Jan tan kebaos antoek peloenggoeh Tjokor I Dēwa, piteges-
ipoen asapoeniki: Mēmē miwah nanang titiangē sami sampoen 
roejoed pisan, tan wēnten meresidajang ngerereh tedă malih, 
sekadi sanē sampoen-sampoen". Sihpiteresnanipoenē ring 
titiang kelintang-lintang, saking titiang alit raoeh mangkin. 
Sedaweg titiangē kantoen alit keperedi, kewēhin tedă, kepe
nganggēin sepatoetipoen. Sanē mangkin wēnten soeētjan Ida 
Sangiang Peramă Kawi ring titiang, oening titiang ngerereh 
tedă sekadi asapoeniki; poeniki awinanipoen titiang naoer 
oetang ring bapan titiangē kalih ring mēmēn titiangē antoek 
djinah nem dasă bidang serai-raină, rikală titiang polih nge-

